ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Անհրաժեշտությունը


Սույն որոշման նախագծի ընդունման նպատակն է Վայոց Ձորի մարզում հեմոդիալիզի ծառայությունների իրականացում: 

2. Ընթացիկ իրավիճակը և խնդիրները 

             ՀՀ առողջապահության նախարարությունը վերջին տարիներին ընդլայնել է հեմոդիալիզի ծառայության աշխարհագրությունը` ապահովելով հասանելիությունն ու մատչելիությունը: Արդյունքում` վեց մարզերում և Երևան քաղաքում գործում են հեմոդիալիզային 13 բաժանմունքներ և թվով 714 քաղաքացիներ ընդգրկված են ծրագրային հեմոդիալիզի մեջ: 

Ներկայումս, Վայոց ձորի մարզի բնակիչներից թվով 8 հիվանդներ ընդգրկված են ՀՀ տարածքում ծրագրային հեմոդիալիզային ծառայություն իրականացնող բժշկական կազմակերպություններում: Վերջիններս համար հեմոդիալիզային ծառայությունը իրականացվում է «Գորիսի ԲԿ» ՓԲԸ-ում կամ Երևան քաղաքում գործում են հեմոդիալիզային բաժանմունքներում, որն էլ հիվանդների համար հանգեցնում է անհարմարություն: 

Հիվանդները մարզում հեմոդիալիզային բաժանմունք ունենալու խնդրանքով բազմիցս դիմել են ՀՀ Նախագահին, ՀՀ կառավարություն, ՀՀ առողջապահության նախարարին, Վայոց ձորի մարզպետին: Խնդրի լուծման համար նպատակահարմար է հեմոդիալիզային ծառայություններ մատուցել նաև Վայոց ձորի մարզում, մասնավորապես «Վայքի բուժական միավորում» ՓԲԸ-ում:


3. Կարգավորման նպատակը և բնույթը


Վայոց ձորի մարզում հեմոդիալիզային ծառայության ներդրման նպատակով, անհրաժեշտություն է առաջացել «Վայքի բուժական միավորում» ՓԲԸ-ն ապահովել անհրաժեշտ սարքավորումներով` արհեստական երիկամի և ջրի մաքրման սարքավորումներով: 

«Նատալի ֆարմ» ՍՊԸ-ի կողմից բարեգործական հիմունքներով «Վայքի բուժական միավորում» ՓԲԸ տրամադրվել է 4 արհեստական երիկամի սարքավորումներ: Նախագծով նախատեսվում է ձեռքբերել ջրի մաքրման սարքավորում` համաձայն ՀՀ կառավարության 10.02.11թ. թիվ 168-Ն որոշմամբ հաստատված կարգի 25-րդ կետի 6-րդ ենթակետի բ/ պարբերության: 

4. Ակնկալվող արդյունքը


Վայոց ձորի մարզում հեմոդիալիզային ծառայության ներդրումը կնպաստի հեմոդիալիզի կարիք ունեցող հիվանդների` ժամանակին և որակյալ բուժօգնությունը կազմակերպելուն ըստ բնակավայրի` կրճատելով մարզից Երևան հասնելու և վերադարձի տրանսպորտային ծախսերը և այլ անհարմարություններ: 

5. Նախագծի մշակման գործընթացում ներգրավված ինստիտուտները և անձինք


Իրավական ակտի նախագծի մշակումն իրականացվել է Հայաստանի Հանրապետության առողջապահության նախարարության աշխատակիցների կողմից: 

ՏԵՂԵԿԱՆՔ
Իրավական  ակտն ընդունելու կապակցությամբ ՀՀ պետական բյուջեում                                                                                                                  ծախսերի կամ եկամուտների փոփոխման վերաբերյալ

«Հայաստանի Հանրապետության 2015 թվականի պետական բյուջեում վերաբաշխում կատարելու և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ ու լրացումներ կատարելու և գնման գործընթացը կազմակերպելու մասին» Հայաստանի Հանրապետության կառավարության որոշման նախագծի ընդունման հետ կապված  Հայաստանի Հանրապետության պետական բյուջեի եկամտային և ծախսային մասերում փոփոխություններ  չեն նախատեսվում: 

ՏԵՂԵԿԱՆՔ
Իրավական ակտերում փոփոխություններ և լրացումներ 

կատարելու անհրաժեշտության մասին
«Հայաստանի Հանրապետության 2015 թվականի պետական բյուջեում վերաբաշխում կատարելու և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ ու լրացումներ կատարելու և գնման գործընթացը կազմակերպելու մասին» Հայաստանի Հանրապետության կառավարության որոշման նախագծի ընդունման հետ կապված այլ իրավական ակտերում փոփոխություններ  և լրացումներ  չեն նախատեսվում:

ՀՀ ԱՌՈՂՋԱՊԱՀՈՒԹՅԱՆ 

